
Ambasadori Paul D. Wohlers 

Hapja e Këndit amerikan në Shkup në BNU 

E enjte, 24 janar, 2013 – ora 14:00  

 

 

Ministër Kançeska-Milevska, Drejtor Bosheski, partnerët tanë Forumi Edukativ Rinor, 

Këndi amerikan dhe personeli i departamentit për marrëdhënie publike, të nderuar 

mysafirë: kam nderin të jem këtu me të gjithë ju për ta hapur këtë lokacion të ri të Këndit 

amerikan Shkup në Bibliotekën nacionale dhe universitare “Sveti Kliment Ohridski.” 

 

Që nga hapja e Këndit të parë amerikan pothuajse para dhjetë vjetëve në Manastir, 

Këndet amerikane në gjithë Maqedoninë janë shëndëruar në vende të respektuara dhe të 

popullarizuara për njerëzit ku mund të vijnë dhe të mësojnë për Shtetet e Bashkuara dhe 

botën. Ata në të njëjtën kohë janë edhe simbole të dukshme të partneritetit të fortë në mes 

të Ambasadës së SHBA dhe Maqedonisë. Projektet tona të panumërta në fushën e 

mbrojtjes kulturore dhe programet tona në këndet tona amerikane janë demonstrim i 

fuqishëm i atij partneriteti dhe do të doja ta falenderoj Ministrin Kanceska-Milevska për 

mbështjetjen dhe miqësinë e saj të qëndrueshme gjatë viteve. Zonja ministër, udhëheqja 

dhe vizioni juaj i qëndrueshëm kanë ndihmuar që Këndet amerikane t’i sjellin Shtetet e 

Bashkuara më afër mijëra qytetarëve të Maqedonisë, duke ndihmuar qytetarët e të dy 

vendeve ta kuptojnë njëri tjetrin më mirë. Ju faleminderit. 

 

Në Maqedoni, pesë Këndet amerikane në Shkup, Manastir, Shtip, Strugë dhe Tetovë 

ofrojnë vend për qytetarët e të gjitha grupmoshave për të biseduar, për të mësuar dhe për 

të qenë pjesë e aktiviteteve. Çdo kënd udhëhiqet në partneritet me organizatën nikoqire 

vendore. Ne jemi të lumtur që mund ta përforcojmë partneritetin tonë me Ministrinë e 

kulturës nëpërmjet të transferimit në këtë vend të bukur dhe të mrekullueshëm në 

Bibliotekën nacionale dhe universitare në Shkup. Biblioteka ka qenë mbështetës i fortë 

gjatë procesit të shpërnguljes dhe do të doja t’i faleminderoj Mile Bosheskin, drejtorin e 

bibliotekës dhe personelin e tij për punën e tyre të zellshme për pritjen e Këndit dhe 

ndihmën për  hapjen e tij. Z. Bosheski, shpresojmë se prezenca jonë këtu do t’i përforcon 

programet ekzistuese të bibliotekës. Bashkë me Këshillin britanez, qendrën kulturore 

kineze dhe dhomën ruse të leximit që janë prezent në bibliotekë, Këndi amerikan do të 

krijon një “mini-OKB” të hapësirave kulturore brenda në bibliotekë! 

Do të doja të përmend njerëzit dhe partnerët prapa skenës të cilët e kanë mbështetur 

Këndin gjatë këtij tranzicioni. Ne jemi mirënjohës për mikpritjen e Forumit Rinor për 

edukim gjatë transferimit të Këndit për disa muajt e fundit dhe për ndihmesën e dhënë të 

Dr. Atanas Koçovit gjatë logjistikës së renovimit të Shoqatës maqedono-amerikan të 

Alumni . Mirënjohje të veçantë  edhe për personelin e Këndit, të cilët ishin të involvuar 

në këtë proces deri në detalin e fundit me personelin tonë të Departamentit për 

marrëdhënie me publikun.   

 

Këndi amerikan në Shkup ishte themeluar në vitin 2005, mirëpo pas gjashtë vjetëve të 

partneritet të fuqishëm me Bibliotekën e qytetit, ne kuptuam se u rritëm dhe nuk na 

mjaftonte me ajo hapsire kështuqë  ne jemi të lumtur që e gjetëm këtë hapësirë të 

mrekullueshme. Vendndodhja e tij në qendër do t’i mundësojë Këndit të sjellë më afër 

informata, aktivitete dhe mundësi për qytetarët, veçanërisht studentëve nga institucionet 

që janë në afërsi. Ofertat e Këndit, të kombinuar me ato të Bibliotekës nacionale dhe 

universitare do të mundësojnë më shumë burime për më shumë njerëz në këtë vend të 

bukur, me shumë dritë dhe të përshtatshëm. Si një nga 800 kënde amerikane, qendra dhe 

hapësira në të gjithë botën, Këndi amerikan në Shkup do të sigurojë qasje në informatat e 

fundit të detajuara rreth Shteteve të Bashkuara, duke bashkuar amerikanët dhe qytetarët 

nikoqir në diskutime rreth politikës, kulturës dhe vlerave të Shteteve të Bashkuara.      

 

Të hënën, ndodhi ceremoniali inagurues i 57-të i Kryetarit në Washington D.C. për 

kryetarin e 44-të, Barack Obamën. Kjo shënoi 223 vite të tranzicionit paqësor të 

qeverisjes në Shtetet e Bashkuara, duke shkuar prapa deri te George Washingtoni në vitin 

1789. Kjo njëkohësisht ishte edhe fundi i sezonit të gjatë zgjedhor, që kishte filluar një vit 

më parë. Shumica e qytetarëve në Maqedoni e ndoqën fushatën dhe i shikuan ngjarjet në 

lidhje me zgjedhjet në këndet tona, dhe kishin mundësi të komunikojnë me zyrtarë 

amerikan, të mësojnë për procesin zgjedhor në Shtetet e Bashkuara, t’i ndjekin detajet dhe 

të diskutojnë për ndikimin e tyre te qytetarët si dhe në procesin politik dhe në shoqëri. Ky 

është vetëm një shembull i mundësive që janë në dispozicion në Këndet tona amerikane. 

  

Ashtu si Maqedonia që ballafaqohet me sfidat e veta – pa marrë parasysh nëse janë të 

natyrës politikë, ekonomike ose sociale – ky Kënd Amerikan ofron hapësirë ku njerëzit 

mund të vijnë dhe të hulumtojnë ide të reja, të kërkojnë zgjidhje të reja dhe t’i ndjekin 

ëndërrat e tyre për botë më të mirë. Ne duam që tjerët të mësojnë nga sukseset tona si dhe 

nga sfidat dhe gabimet, dhe të konsumojnë material dhe përvoja për të ndërtuar 

komunitete më të forta.  

 

Unë shpresoj se shumica nga ju do të shfrytëzoni programet e ndryshme që do të ju 

ofrohen këtu në Këndin amerikan Shkup. Ju mund të vini këtu për tu takuar sy në sy, ose 

virtuelisht me ekspertët e SHBA, shkencëtarë, zyrtarë qeveritar, alumni dhe me 

amerikanë tjerë për të diskutuar politikën dhe kulturën amerikane dhe për çështje me 

interes global. Si plotësim të të mësuarit për Amerikën, ju mund të vini këtu  për të 

dëgjuar OJQ lokale, individë dhe institucione se si flasin për tema të ndryshme të 

interesit. Këtu do të ketë programe për gjuhën angleze të folur dhe të shkruar dhe 

shërbime gjithëngërthyese këshilluese arsimore.  

 

Kështu, kam kënaqësinë të them se sot, Këndi amerikan në Shkup është zyrtarisht i hapur 

për punë përsëri. Ju dëshiroj të gjithëve shumë suksese në vitin 2013 dhe shpresoj të ju 

shoh shumicën prej juve këtu gjatë vizitave të ardhshme në Kënd. 

 

Ju faleminderit.  
 

 
 


